
Radunonza communala dils 03 da december 2021 
 

 

1. Beinvegni 

Il president communal beneventa 46 votantas e votants a questa radunonza communala. Culs 5 

commembers dalla suprastonza ed il canzlist ein 52 persunas cun dretg da votar presentas. 

 

Tier la gliesta da tractandas dat ei neginas menziuns aschia che quella vala sco approbada. 

 

 

2. Elecziun dils dumbravuschs 

Ils proponi vegnan elegi unanimamein. 

 

 

3. Protocol dalla radunonza communala dils 21-05-2021 

Dil protocol han ins saviu prender investa en canzlia communala. Igl ei vegniu inoltrau neginas 

protestas a scret. Il protocol vala tenor artechel 25 dalla constituziun da vischnaunca cun quei 

sco approbaus. 

 

 

4. Engrondida dil consorzi da scola dallas vischnauncas da Falera, Laax, Sagogn e Schluein 

 

Decisiun a): La radunonza communala approbescha unanimamein la fundaziun e las statutas dil 

consorzi da scola Falera, Laax, Sagogn, Schluein e cunquei da sligiar il consorzi dil scalem superiur 

“scolviva”. 

 

Decisiun b): La radunonza communala elegia unanimamein il president communal ed il gerau dil 

scolaresser ella cumissiun transitorica. 

 

 

5. Damonda da credit per la sanaziun da vias communalas, etappa 4 (Via Runs, Via Sum las 

Cuorts) 

Decisiun: La radunonza communala approbescha unanimamein il credit brut sur frs. 1'420'000.- 

per la projectaziun e la realisaziun dalla sanaziun dallas vias communalas Via Runs e Via Sum las 

Cuorts ils onns 2022 tochen 2023. 

 

 

6. Damonda da susteniment Associaziun da consum Falera-Laax 

Decisiun: La radunonza communala approbescha unanimamein la damonda da susteniment sur 

frs. 30'000.- ad onn per ils proxims treis onns (2022 – 2024). 

 

 



2 

 

 

7. Preventiv per igl onn da scola 2022/23 dil consorzi da scola superiura scolaviva 

Decisiun: La radunonza communala approbescha unanimamein il preventiv dalla scola superiura 

pigl onn da scola 2022/23. 

 

 

8. Preventiv 2022 

 

Quen current 

Decisiun: La radunonza communala approbescha unanimamein il preventiv dil quen current pigl 

onn 2022. 

 

Quen d’investiziuns 

Decisiun: La radunonza communala approbescha il preventiv dil quen d’investiziun pigl onn 2022 

cun grond surpli. 

 

 

9. Fixar pei da taglia 2022 

La suprastonza communala propona da schar il pei da taglia sin 105% dalla taglia cantunala 

sempla. Ord il pievel vegn la proposta da sbassar il pei da taglia sin 100%. 

 

Decisiun: Per la proposta dalla suprastonza: 33 vuschs. Per la proposta ord il pievel: 10 vuschs. Il 

pei da taglia resta cunquei sin 105% dalla taglia cantunala sempla. 

 

 

10. Fixar pei da taglia sin schischom 2022 

Decisiun: La radunonza communala decida unanimamein da schar il pei da taglia sco tochen 

dacheu sin 1.5 ‰ 

 

 

Il president communal siara la radunonza allas 22:30. 

 


